
Tema: Külke materiallary
Amaly sapagyň meýilnamasy:
1. Külke erginleriň öndürilişi.
2. Metal keramiki gaty erginler.
3. Eredilýän gaty erginler.
4. Mineral keramiki gaty erginler.

1.Külke erginleriň öndürilişi
         Presläp we eretmän ýa-da bölekleýin eredip metal külkelerinden taýýarlanýan erginlere metal külke erginler (emeli erginler) diýlip aýdylýar.
	Külke materiallaryň öndürilýän göwrümi köp bolmasa-da, halk hojalygynda olaryň ähmiýeti uly bolup, giňden ulanylýar.  Külke metal erginlerinden ýasalan şaýlaryň köpüsiniň hili adaty metallardan ýasalan şaýlaryň hilinden ýokarydyr.
	Külke metal erginleri ulanyş ähmiýetleri boýunça typma podşipnikleri üçin – antifriksionlara, tormoz lentalary we utgaşdyryjylaryň diskasy üçin – friksionlara, filtr üçin – öýjüklilere, polatdan maşynlaryň şaýlary, gyzgynlylyga  berk we köýüge durnukly splawlar üçin – dykyzlyklara, ýagtylyk çyralarynyň simleri, kontaktlar we esbaplaryň şaýlary üçin – eremesi kyn bolanlara hem-de kesiji gurallar üçin niýetlenen gaty metal erginlere bölünýärler.
	Külke metal erginlerini öndürmegiň tehnologiýasy külkäni almakdan, şihtany düzmekden, basgylamakdan (preslemeden) we bişirmekden ybarat.
	Külkäni öndürmegiň wajyp usullary  metaly okislerden dikeltmekden; mehaniki ownutmakdan, elektrolitik örtmekden, suwuk metaly pürkmekden we karbonirleri gyzdyrmakdan, dargatmakdan ybaratdyr.
Külke metallurgiýasy külkeleriň bölejikleriniň görnüşlerine we ölçeglerine juda berk talaplar bildirýär. Külkäniň iň wajyp häsiýetnamalarynyň biri “dökülýän wal” bolup durýar, ol erkin dökülýän külkäniň 1 sm³ agramy bilen kesgitlenilýär we bölejikleriň ölçegine, görnüşine we üstüniň ýagdaýyna baglydyr.
	Külkäni basgylamakdan öň eläp ýumşadylýar ýa-da dikeldýän ýakmak usulyny geçirip gowy garyşdyrylýar.
	Basgylama 100...1000 MPa basyş bilen press galyplarda preslenýär. Basgylamada basyşyň ululygy külkäniň gatylygyna we önümiň şekiline bagly. Külke näçe gaty bolsa, basyş hem şonça uly bolýar.
	Külkeleri gorag atmosferada gyzdyryp tutdurýarlar. Gyzdyryp tutdurmanyň temperaturasy poladyň has aňsat ýüzýän düzüjisiniň eretme temperaturasynyň 2/3 golaýyna deň. Gyzdyryp tutdurmanyň dowamlylygy 2...3 sagada deň. Gyzdyryp tutdurma daşyny eretmeli we eretmesiz ýaly görnüşlerde bolup biler. Suwuk fazany emele getirýän metal erginlerinde gyzdyryp tutdurmanyň prosesinde kiçelme 5...10%, suwuk fazany emele getirmeýän metal erginleri bolsa kiçelme 0,5...2,5%  deň.
	Häzirki wagtda gyzgyn basgylamany has giňden ulanyp başladylar. Şu usulda basgylamany bişirme bilen birlikde ýerine ýetirilýär. Gyzgyn basgylamadaky basyşyň ululygy takmynan adaty basyşyň 5...10%-e  deňdir. Bu usul bilen çylşyrymly şekili we anyk ölçegli önümleri alynýar. 
2. Metal keramiki gaty erginler
	Kobaltyň WC gaty metal erginlerinde özara baglanşykly karbitleriň (mysal üçin, WC) inçe dänelerinden ybarat bolan metal erginlerine külkeli gaty metal erginleri diýilýär.  
	Metal keramiki gaty metal erginleri sürtülmä ýokary gyzyl durnukly. Olar 10000С-ä çenli gyzan ýagdaýynda hem kesijilik häsiýetini saklaýarlar. Olardan kesiji gural, sozujy, burawlaýjy we beýleki enjamlar ýasalýar. 
	Metal keramiki gaty metal erginleri öz aralarynda wolframly, titanwolframly we titantantalwolframlylara bölünýärler.  
	Birinji metal erginleriniň toparyna wolframyň karbitlerinden we metal kobaltdan ybarat hem-de BK harplary we kobaltyň göterimdäki düzümini görkezýän san bilen aňladylýar (BK2, BK3, BK3M, BK4, BK4B, BK6M, BK6, BK6B, BK8, BK8B, BK10, BK15, BK20, BK25). Şeýlelikde, BK2 splawyň okalyşyna görä 2%-e golaý kobaltyň we 98%-e golaý wolframyň karbidiniň bardygyny aňladýar. 
	Metal erginleriniň ikinji toparyna wolframyň, titanyň we metal kobaltyň karbitleri girýärler. Erginleri TK harplary we sanlar bilen belgilenip aňladylýar. T harpdan soňky ýazylýan san titanyň mukdaryny göterimde görkezýär. K harpdan soňky san bolsa kobaltyň mukdaryny göterimde görkezýär. Galany bolsa wolframyň karbitleriniň mukdary (T30K4, T15K6, T15K10, T15K12B).
	Üçünji metal erginleriniň toparyna wolframyň, titanyň, tantalyň we metal kobaltyň karbitleri girýärler. Erginler TTK harplar we sanlar bilen belgilenýär. TT harplardan soňky sanlar titanyň we tantalyň mukdaryny göterimde aňladýarlar. K harpdan soňky san bolsa kobaltyň mukdaryny göterimde görkezýär. Galanlaryny bolsa wolframyň karbiti (TT7K12, TT10K8B). Gaty metal erginleriniň soňundaky harplar däneleriň ölçegini häsiýetlendirýändir. (B-uly däneli we M-kiçi däneli).
	Gaty külkeli metal erginleriniň hili we kesijilik häsiýetleri olaryň mikro-gurluşlaryna baglydyr. 	Wolfram kobaltly BK15 gaty metal erginleriniň mikro-gurluşy ýagty çüňkli we göniburçly wolframyň karbitinden we gara bölekleri wolframyň hem-de kobaltyň karbitiniň erginlerinden ybaratdyr.
	Wolframyň karbitleriniň ýagty däneleri örän uly gatylyga eýedir we kesiji guralda elementar kesiji bölejikleriň ornuny tutýar. Kobaltda karbitiň gaty ergini az kem gaty, ýöne has şepbeşik. Ol wolframyň karbitleriniň dänelerini öz aralarynda birleşdirýär.
	T15K6 titanwolfram splawyň mikrogurluşy wolframyň karbitiniň çüňkli ýagty dänelerinden, wolframyň karbitiniň gaty ergininiň gara massasyndan we kobaltdaky titandan we titanyň karbitlerinde wolframyň gaty ergininiň çal meýdanyndan ybarat.    
3. Eredilýän gaty erginler
	Gaty metal erginleriniň alnyş tehnologiýasyna baglylykda olar külkeli metallurgiýanyň usuly bilen alynýan metalkeramiklere, eredilýänlere bölünýärler. Eredilýänlerem öz gezeginde guýmalara, däne şekillilere we elektrodlylara bölünýärler. Bu metal erginleri iş gurallarynyň kesiji erňeklerine ýa-da önümiň köp iýilýän üst tekizligine eredip birleşdirilýär. Guýma gaty metal erginleri şertli üç sany topara bölüp bolar. 
	Birinji topara relit degişlidir. Ol wolframyň karbitiniň guýma önümidir. Onuň ereýän gyzgynlyk derejesi 35000С deňdir. Relit düzümi 0,25% demirden we galany wolframdan ybaratdyr. Ol ýokary gaty bolup, iýilmäge-de ýokary dur-nuklydyr.
	Ikinji topara stellitler (B2K, B3K, BXH1, BXH2) degişlidirler. Bu metal erginleriniň esasy düzümi kobaltdan, wolframdan (B2K we B3K), nikelden, hromdan (BXH1, BXH2) we sormaýtdan ybaratdyr.
	Stellitleriň gurluşyna we mehaniki häsiýetlerine olaryň sowadylyşynyň tizligi täsir edýär. Çalt sowadylanda däneler ownalyp, erginleriň gatylygy ýokarlanýar.
	Stellitler poslama ýokary durnuklydyrlar. Olaryň gowy kebşirlenýändigi üçin, kesiji gurallara eredip birleşdirip iýilmä durnuklylygyny has ýokarlandyrýar.
	Sormaýtlar – demirhromyň esasyndaky marganesli we nikelli metal erginidir. Olaryň gatylygy we gyzyl durnuklylygy stellitlere garanyňda azrakdyr, ýöne bahasy arzandyr. Sormaýtlar hakykatda legirlenen hromnikelli çoýun bolup durýar. Sormaýdy-2 gezek taplap soňra gowşadyp, onuň ýokary gatylygyny alyp bolýar.
	Stellit we sormaýt örän portdyr. Bu metal erginleriniň diametri 5...10 mm we uzynlygy bolsa 300...400 mm-e deň bolan sim görnüşinde çykarylýar. Sormaýt külke görnüşinde hem çykarylýar.  
B2K kysymly stellit we sormaýt-1 uly titremesiz we urgusyz işleýän şaýlary (egreldýän we süýndürýän galyplaryň matrisalary, tokar stanoklarynyň merkezlerini, tutawaçlary, ülňüleri we ş.m.) eredip guýmak üçin peýdalanylýar.
	B3K kysymly stellitiň we sormaýt-2-iň gatylygy we portlugy birneme pesdir. Bulary titremeli, urguly we abraziwli şertde işleýän (çapýan matrisalary we kesýän galyplary, ýer azallarynyň lemehlerini, ýumşadyjylaryň kesiji bölegini, ýer azalynyň ýer tagtasyny we ş.m.) eredip guýmak üçin peýdalanylýar.
	Üçünji topara stalinit M degişlidir. Bu splaw demriň esasyndadyr (24...26% hromdan, 6...8,5% marganesden, 3%-e çenli hromdan, 7...10% hem ugleroddan ybaratdyr). Staliniti ferrohromy, ferromarganesi, nebitiň koksyny we çoýun garyndysyny üwäp we ownadyp alynýar. Gowy garylandan soň 400...5000С gyzgynlyk derejesinde 3...4 sagadyň dowamynda gyzdyrylyp, soň bolsa sowadylýar.
	Eredilen stalinitiň legirlenen ewtektoitdan soňky ak çoýunyň gurluşyna eýe bolup, iýilmäge durnukly gaty gatlak emele getirýär. Staliniti gödek iýilmä sezewar bolýan bölekleri (daş döwüjileriň gapdallaryny, ekskawatoryň susgujynyň dişlerini, buldozeriň pyçaklaryny we ş.m.) eredip guýmak üçin peýdalanylýar. 
4. Mineral keramiki gaty erginler
	CM 332 kysymly mineral keramiki (mineralokeramiki gaty metal erginleri - mikrolit) täze gural hökmünde giňden ulanylýar. Onuň düzümi 0,5...3 mkm deň bolan alýuminiýiň däneleriniň okisinden (korund) ybaratdyr. Ony 1700...18000С gyzgynlyk derejesinde bişirilýär.
	Mineral keramikanyň dürli ölçegdäki we görnüşdäki ýasy zolaklary bilen kesiji gurallary üpjün edilýär.
	Häzirki wagtda taplanan we taplanmadyk polatlary hem-de çoýunlary işläp bejermek üçin mineral keramikanyň soň ýiteldilmeýän üç, bäş we alty granly görnüşleri çykarylýar. Ýasy zolaklary basyş bilen gyzgyn guýup (şliker usuly) we külkeleri presläp alynýar. Mineral keramiki ýasy zolaklary gurallaryň saklawaçlaryna galaýylap ýa-da ýelimläp birleşdirýärler.
	Mineral keramiki materiallaryň gyzyl durnuklylygy gaty metal erginlerine garaňda ýokarydyr. Ýöne şol wagtyň özünde hem berkligi pesräkdir. Şol sebäpli hem olar uly agramlary saklap bilmeýärler. Olar köplenç halatlarda ýarym gutarnykly we doly gutarnykly gurallary ýasamak üçin ulanylýar. Mikrolit gaty we port materiallary işläp bejermäge has ýaramlydyr. Mineral keramiki gurallaryň çoýuny işläp bejerilendäki durnuklylygy polady işläp bejerilendäkiden ýokarydyr.
	Mineral keramiki materiallaryň ýylylyk geçirijiligi pesdir. Şol sebäpli olary çalt hem-de endigansyz gyzdyrylanda we sowadylanda jaýrygyň emele gelmegine getirýär.


